
女兒支持 販毒婦變化妝導師  

【本報訊】經過兩年多牢獄生涯的賴佩斯，出獄後報讀再培訓課程，以數年時

間由零經驗化妝師，晉身成為化妝導師。她昨公開因販毒入獄的過去，希望激

勵更生人士，並指出家人支持十分重要。曾經酗酒險送命的陳國健，在三個女

人的激勵下，四年前開始滴酒不飲，轉為健康護理員幫助照顧殘疾人士。 

賴佩斯和陳國健等十一名已完成再培訓課程的學員，昨獲僱員再培訓局頒發第

七屆傑出學員獎，賴佩斯更成為本屆「培訓得力大獎」得主。「我之前誤交損

友，犯過法，係更生人士」。賴佩斯昨站在台上說出過去。數年前她為賺更多

錢販賣冰毒被捕，判監三年，扣除假期後兩年多出獄。「我犯過罪，我覺得冇

乜所謂講俾人知，最緊要我𠵱家企得番起身，𠵱家俾人知係一個鼓勵，我三十

幾歲人可以再嚟過！」 

女兒：每個人都會犯錯 

賴在獄中接觸到再培訓，出獄後修讀化妝課程，「唔知有興趣，讀咗先知有潛

質。開頭一日七、八個鐘都做，訓練到好熟手」。她深明這行每年入行人數

多，因此決定做導師，現反過來教新人，現帶領一班徒弟幫人化妝。賴說，成

功重生主要是家人給她機會，尤其是現年十九歲的女兒 Mini，「入面見好多

人重犯，因為出嚟後冇畀機會自己，或身邊人冇畀機會」。Mini 昨說「每個

人都會犯錯，更可況係我阿媽，可以原諒」。 

由裝修師傅轉為健康護理員的陳國健，現時也會與曾吸毒人士分享他的戒酒體

驗。他曾經無一秒體內沒有酒精，四度入急症室，一次入深切治療部，因三個

女人決定滴酒不沾，「家姐喺醫院跪喺度，求我真係唔好再飲；有次鬼鬼祟祟

偷買酒飲，老婆跟蹤我，一舉起支酒就叫我個名，到今日都記得；媽咪有重

病，唔想我開始改番好就咁快離開我」。他修畢護理課程後現於扶康會照顧殘

疾人士。另外，當了三十多年幼稚園教師的林愛兒，面對不斷的進修要求也決

定轉型，修讀大妗姐課程，現為行內叫她「甜甜姐」，「同做老師大同小異！

要笑要有愛心」。 

■記者倪清江  

 


